
Boshlang‘ich sinfga qadam qo‘ygan bolaning o'rtacha so'z boyligi taxminan 5000 so'zni tashkil 

qiladi [1]. Bu shuni anglatadiki, bir yoshdan besh yoshgacha bo'lgan bolalar har kuni (o'rtacha) taxminan 

3,5 so'zni o'rganishadi. Buni amalga oshirish uchun bolalar nutqiga rivojlantirishga e’tibor qaratish kerak. 

Bolalar nafaqat ko'p eshitishlari, balki nimani tinglashlari ham muhimdir.  

Badiiy adabiyot, kitoblar bolalarning lug‘at boyligini oshiradi, nutqini rivojlantiradi, chunki ular: 

 ko'pincha notanish so'zlarni o'z ichiga oladi: 

 kitob o‘qib berish davomida bolalar uchun yangi bo‘lgan so‘zlarni ular bilan birgalikda 

takrorlash, bolalarga so'zlarni tushunishga yordam beradi. 

 Bolalarga bir xil so'zlarni takroriy o'qish bilan qayta-qayta eshitish imkoniyatini taqdim eting [1] 

Nutqning rivojlanmasligi bolaning hayotiga sezilarli ta'sir ko'rsatishi va nutqning kechikish darajasi 

va ijtimoiy-iqtisodiy holat o'rtasidagi bog'liqlikni hisobga olsak, barcha ijtimoiy-iqtisodiy guruhlar uchun 

ochiq va samarali bo'lgan til vositalariga bo'lgan ehtiyoj juda katta. Bolalar nutqining rivojlantirishning 

eng samarali usuli ular bilan birgalikda ko‘proq turli xildagi kitoblarni, ya’ni syujetli rasmlardan iborat 

bo‘lgan matnlarni tahlil ilish, ertak kitoblarini birgalikda birgalikda o‘qishdir. 

Birgalikda kitob o'qish bola bilan kitob almashish yoki o'qish amaliyotini anglatadi. Bunga 

maktabgacha yoshdagi bolalar o'zlari o'qishni boshlashdan oldin ular bilan birgalikda badiiy adabiyotni 

o‘rganish individual yoki guruhli shaklda amalga oshiriladi. Biroq, kitob yo'qligida hikoya qilish, 

kontekstsiz suhbatlar bilan shug'ullanish, o'tgan voqealarni eslash yoki kelajak haqida gapirib kabi boshqa 

maktabgacha ta’lim tashkilotlarida olib boriladigan faoliyat shakllari ham o‘zining samarali ta’sirini 

ko‘rsatadi. Birgalikda kitob o'qishning ko'plab shakllari mavjud. Masalan, interfaol (yoki dialogik) o'qish 

kattalar va bolalar o'rtasidagi kitob haqidagi o'zaro ta'sir yoki suhbatni rivojlantirish uchun ma'lum bir 

texnik vositalardan foydalanishni o'z ichiga oladi.  

Maktabgacha ta’lim tashkilotlarida bolalaning nutqini rivojlantirish va maktabga tayyorgarlikni 

qo'llab-quvvatlash uchun pedagog va tarbiyachilarning kichik guruhdan boshlab bolalar bilan kitob 

o'qishlari muhim. Maktabgacha ta’lim tashkilotlarida bolalarning nutqini  rivojlantirishda badiiy 

adabiyotlardan samarali foydalanish borasida juda ko‘plab tadqiqotlar bo‘lsa-da, bir qator masalalar 

o‘zining yechimini kutmoqda. 

Birinchidan, pedagog va bolalarning birgalikda kitob o'qishi uchun kitoblarning rang-barangligini 

boyitish zaruriyati mavjud. Masalan, bolalarning sezish, his qilish sohalarini rivojlantirishga 

yo‘naltirilgan adabiyotlarni yaratishga e’tibor qaratish. Janubiy Koreya bog‘chalarida bu shakldagi 

kitoblardan keng foydalaniladi. Buyuk pedagog Lev Tolstoy: «Besh yashar boladan menga qadar bir 

qadam, yangi tug‘ilgan chaqaloqdan esa mengacha dahshatli masofa bor», degan ekan. Bu fikrni hozir 

neyrofiziologiya ham isbotladi. Ya’ni maktabgacha bo‘lgan davr inson rivojlanishida eng muhim va 

keskin palla hisoblanadi. Ayni shu davr kelajagimizni hal qiladi. Maktabgacha yoshda olgan psixologik 

jarohatlar ham ulg‘ayganimizda ruhiy holatimizga eng ko‘p ta’sir etishi ilmiy isbotlangan faktdir. Demak, 

kitobxon jamiyat tuzmoqchimizmi, maktabgacha bo‘lgan davrni tanlaylik. 

Ikkinchidan, maktabgacha ta’lim tashkilotlarida kutubxona mavjud emas. Bog‘chada bolalarning 

yoshiga mos rang-barang kitoblardan iborat maxsus kutubxonalarning bo‘lishi, bolalarning badiiy 

adabiyotga bo‘lgan qiziqishini oshiradi.  

Bolalarga quruq nasihat qiluvchi kitoblarning birortasi amaliy yordam berolmasligi 

neyrofiziologiya, neyropsixologiya, pedagogika va psixologiya ilmiy tadqiqotlarida aniqlandi va bolalar 

adabiyotini mutlaqo boshqa yondashuv, qarash bilan yozish kerakligi haqida ilmiy yo‘nalishlar paydo 

bo‘ldi. 

Hozirgi zamon bolasiga bilim berish o‘rniga, bilim topishni o‘rgatish zarur. Masalan, bolaning ikki 

daqiqada telefon yoki kompyuterdan barcha dinozavrning nomini topadi va sizga aytib beradi. Hozir 

dogmatik usulda — «bu shunday, bu esa bunday», deb bilim berish samarasiz. Bilishimcha, oxirgi 

yigirma yilda paydo bo‘lgan yangi bilimlar o‘tgan 100 yildagi bilimlardan ham ko‘proq. Bunday 

vaziyatda nima muhim — analytical thinking, ya’ni tahliliy tafakkur qilish muhim.  

Uchinchidan, maktabgacha ta’lim tashkiloti pedagog va tarbiyachilarining bolalar nutqini 

rivojlantirishga xizmat qiladigan badiiy adabiyotlar bilan ishlash malakalarini rivojlantirish zarur. 

To‘rtinchidan, makabgacha ta’lim tashkiloti va ota-onalarning hamkorligi juda muhim. Uy—

kutubxona—bog‘cha birligi birinchi o‘rinda. Kutubxona bola uchun eng yoqimli maskanga aylanishi 

zarur. Pedagog-tarbiyachi ota-onalarga bolalarga uyda qanday kitoblarni o‘qib berishlari uchun 

o‘zlarining tavsiyalarini berib borishlari lozim. Chunki, qo‘liga biror marta kitob olmagan odamning 

bolaga: “kitob o‘qi”, deb maslahat yoki buyruq berolmaydi. Janubiy Koreyada bir an’ana bor, onalar 

bolalari nechta to‘garakka borishi bilan maqtanib gaplashadi. Chunki ota-onalar farzandi qo‘shnisining 

farzandidan ortda qolishini xohlamaydi. Bu tizimga o‘rgangan bolada o‘z-o‘zidan «Men doim bandman 

va shunday o‘qishim kerak», degan fikr shakllanadi. 

Makarenko ayni haqiqatni so‘zlagan edi. Kitob o‘qiladigan xonadonlarda mutolaaga mehr qo‘ygan 

bolalar kamolga yetadi. Albatta, bu mutlaq haqiqat emas. Kitobi yo‘q uylarda ham kitobxonlar bor. 

Ammo hamma joyda, har doim ham emas. Aksariyat oilalarda vaziyat taxminan quyidagicha: ona kuni 

bo‘yicha uy-ro‘zg‘or ishlari bilan band, ozgina bo‘sh vaqt topdi deguncha qo‘shni ayollar bilan 

hasratlashishga oshiqadi. Televizor, serial ko‘rish, to‘y-ma’rakalarda qatnashish va boshqalarga ajratilgan 

vaqt kitob o‘qishga yetmaydi. Ota esa kuni bo‘yi ishda bo‘lib, kechqurun kelib ovqatlanadiyu, bir oz 

televizor ko‘rgandek bo‘lib, so‘ngra uxlashga kirib ketadi. Bolasi bilan kitob o‘qish, muhokama qilish, 

qanday kitoblarni o‘qish bo‘yicha maslahatlar berish, afsuski, oilalarda juda kam uchraydigan holat. 

Xulosa o‘rnida ta’kidlash joizki, badiiy adabiyot nafaqat bolalaning nutqini rivojlantirishga, balki 

ularni turli jihatdan intellektual qobiyatlarini rivojlantirishga xizmat qiladi. Bu borada maktabgacha ta’lim 

tashkiloti pedagog-tarbiyachilari va ota-onalar hamkorlikda faoliyat olib borsa, bolalarning kelajagi 

porloq bo‘ladi. 

